ADRO

Os volumes que presentamos acollen as actas do Congreso Internacional ‘A Lingua Ga-
lega: Historia e Actualidade’, organizado polo Instituto da Lingua Galega para
conmemorar o 25 aniversario da stia creacion. Sen dubida, tratouse da mais ampla e re-
presentativa asemblea cientifica axuntada arredor do noso idioma ata a data. Un acon-
tecemento de gran transcendencia, que no porvir serd considerado como un sinal certo
da madureza e do alto nivel atinxido polos estudos de Lingiiistica e Filoloxia galegas, en
abrollo hai trinta anos e esplendidamente florecidos en diversas pdlas durante as ultimas
décadas.

Non imos salientar o papel protagonista do Instituto da Lingua Galega nese pulo
extraordinario da Lingiiistica Galega e na stia proxeccion internacional. Limitarémonos
a lembrar que o ILG esta representado no Pleno do Consello desde a mesma fundacion
da nosa institucion e que varios membros do ILG formaron parte da sua Executiva. En
todo este tempo nunca lle faltaron ao Consello, e moi especialmente 4 sua Seccion de
Lingua e ao Centro de Documentacion Sociolingiiistica, a guia, o alento e a colabora-
cion do principal centro de investigacion sobre o noso idioma. Na actualidade, a colabo-
racion entre o Consello da Cultura Galega e o Instituto da Lingua Galega atopou un eido
mais en que fructificar, pois o ILG acolle o equipo editorial do proxecto Sarmiento, o
ambicioso plan do Consello que ten como obxectivo a edicion completa dos escritos
dunha das figuras mais sobranceiras da historia da nosa cultura, non por azar conside-
rado a0 mesmo tempo como primeiro precursor do galeguismo e como fundador da
Lingiiistica e a Filoloxia galegas.

Sempre coa mira posta no servizo ao idioma ¢ a cultura de Galicia, en atencion a
colaboracion prestada polo Instituto da Lingua ao Consello, e 4 vista do interese excep-
cional que presenta a edicion da impofiente coleccion de traballos presentados ao devan-
dito Congreso Internacional, acollemos coa mellor vontade a proposta que o ILG nos

presentou de coedicion dos correspondentes volumes de actas. Estamos seguros de que
ofrecemos aos estudantes, investigadores e expertos unha utilisima ferramenta de traba-
llo, e confiamos que a sua publicacién marcara un antes e un despois nos estudos de
Lingiiistica Galega. Folgamonos, pois, de rescatar para os prelos unha obra que corria o
risco de ficar na sombra, un triste destino para moitas iniciativas merecentes de mellor
fado nun pais coma o noso, tan falto de luces que alumen os vieiros do porvir.

Beizon, pois, e longa e vizosa vida para o Instituto da Lingua Galega e para o idioma
do pais.

Santiago, outubro de 2003

Alfonso Zulueta de Haz
Presidente do Consello da Cultura Galega



